
ԳԵՐԱԿԱ ՈԼՈՐՏՈՒՄ ԻՐԱԿԱՆԱՑՎՈՂ ՆԵՐԴՐՈՒՄԱՅԻՆ ԾՐԱԳՐԻ ՇՐՋԱՆԱԿՆԵՐՈՒՄ ՆԵՐՄՈՒԾՎՈՂ ՏԵԽՆՈԼՈԳԻԱԿԱՆ ՍԱՐՔԱՎՈՐՈՒՄՆԵՐԻ, ԴՐԱՆՑ ԲԱՂԿԱՑՈՒՑԻՉ ՈՒ ՀԱՄԱԼՐՈՂ ՄԱՍԵՐԻ, ՀՈՒՄՔԻ ԵՎ (ԿԱՄ) ՆՅՈՒԹԵՐԻ ՆԿԱՏՄԱՄԲ ՍԱԿԱԳՆԱՅԻՆ, ՄԱՍՆԱՎՈՐԱՊԵՍ, ՆԵՐՄՈՒԾՄԱՆ ՄԱՔՍԱՏՈՒՐՔԻՑ ԱԶԱՏԵԼՈՒ ԱՐՏՈՆՈՒԹՅՈՒՆԻՑ ՕԳՏՎԵԼՈՒ ՀԱՄԱՐ «ԲԵՏՈՆԻՔՍ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ ԿՈՂՄԻՑ ՆԵՐԿԱՅԱՑՎԱԾ ՀԱՅՏԸ ԲԱՎԱՐԱՐԵԼՈՒ ԵՎ ԱՐՏՈՆՈՒԹՅՈՒՆԸ ԿԻՐԱՌԵԼՈՒ ՄԱՍԻՆ
	1. ՀՀ ֆինանսների նախարարություն

	04-03-2026թ.

	
	N 02/2-1/5217-2026

	1․ Դիտողություններ և առաջարկություններ չկան:
	Ընդունվել է։ 

	[bookmark: _Hlk69199583]2. ՀՀ պետական եկամուտների կոմիտե

	04-03-2026թ. 

	
	N 01/3-2/13418-2026

	1․ «Գերակա ոլորտում իրականացվող ներդրումային ծրագրի շրջանակներում ներմուծվող տեխնոլոգիական սարքավորումների, դրանց բաղկացուցիչ ու համալրող մասերի, հումքի և (կամ) նյութերի նկատմամբ սակագնային, մասնավորապես, ներմուծման մաքսատուրքից ազատելու արտոնությունից օգտվելու համար «ԲԵՏՈՆԻՔՍ» սահմանափակ պատասխանատվությամբ ընկերության կողմից ներկայացված հայտը բավարարելու և արտոնությունը կիրառելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք, որ նախագծի հավելվածով հաստատվող ապրանքների ցանկում նշված ապրանքների վերաբերյալ տեղեկությունները բավարար չեն ըստ Եվրասիական տնտեսական միության արտաքին տնտեսական գործունեության ապրանքային անվանացանկի 10 նիշի մակարդակով դասակարգման ճշգրտության վերաբերյալ դիրքորոշում տրամադրելու համար։ 
Միաժամանակ, հայտնում ենք, որ «ԲԵՏՈՆԻՔՍ» սահմանափակ պատասխանատվությամբ ընկերությունը (ՀՎՀՀ՝ 00529699, գրանցված 22.08.2024թ․) գործում է հարկման ընդհանուր համակարգում, ըստ ներկայացրած վերջին՝ 2026թ․ հունվար ամսվա եկամտային հարկի և սոցիալական վճարի ամսական հաշվարկի ունի 21 հարկման բազա ունեցող վարձու աշխատողներ: Ընկերության 2024 թվականի հարկման բազա ունեցող վարձու աշխատողների միջին ամսական թվաքանակը կազմել է 1, իսկ 2025 թվականինը` 12։
Տեղեկացնում ենք, որ ընկերության կողմից նախագծին կից ներկայացված փաստաթղթերում իրացման վերաբերյալ 2024թ․ մասով ներկայացված չէ տեղեկատվություն, իսկ 2025թ․ մասով լրացված տեղեկատվությունը չի համընկնում հարկային մարմնի տեղեկատվական բազայում առկա տվյալների հետ:
Հայտնում ենք նաև, որ 26.02.2026թ․ դրությամբ ընկերությունը ունի հարկային մարմնի կողմից վերահսկվող եկամուտների գծով ժամկետանց պարտավորություն։
	Ընդունվել է։







	3․ ՀՀ արդարադատության նախարարություն
	04-03-2026թ․

	
	N /27.4.2/10602-2026

	1․ Նախագծի Հավելվածի (այսուհետ՝ Հավելված) 6-րդ կետի 8302415000 ԱՏԳ ԱԱ ծածկագրին համապատասխան «Անվանումը» սյունակում նշվում է․ «ռետինե խտարարներ ալյումինե դռների», իսկ «Տեխնիկական բնութագիրը» սյունակում` «ալյումինե ամրակային դետալներ՝ պատուհանների մեջ տեղադրվող» բառերը։ 
Այս առումով, նկատի ունենալով, որ «Եվրասիական տնտեսական հանձնաժողովի խորհրդի» N 80 որոշմամբ հաստատված ապրանքային անվանացանկի համաձայն 8302415000 ԱՏԳ ԱԱ ծածկագրին համապատասխան առաջին 4 նիշերի մակարդակով նշվում է․ «Ամրակման արմատուրա, ֆուրնիտուրա եւ նույնանման արտադրատեսակներ ոչ թանկարժեք մետաղներից, որոնք օգտագործվում են կահույքի, դռների, աստիճանների, պատուհանների, գալարավարագույրների, տրանսպորտային միջոցների սրահների, փոկային արտադրատեսակների, ճամպրուկների, արկղերի, զարդատուփերի կամ նույնանման արտադրատեսակների համար. կախոցներ գլխարկների համար, ճարմանդներ գլխարկների համար, բարձակներ եւ նույնանման արտադրատեսակներ ոչ թանկարժեք մետաղներից. կահույքային անիվներ ամրակման հարմարանքներով՝ ոչ թանկարժեք մետաղներից. դռները փակելու համար նախատեսված ավտոմատ սարքվածքներ՝ ոչ թանկարժեք մետաղներից», իսկ 8302415000 ծածկագրին համապատասխան 10 նիշի մակարդակով՝ «պատուհանների համար» բառերը, գտնում ենք, որ անհրաժեշտ է վերանայել Հավելվածի 6-րդ կետի «Անվանումը» սյունակի ձևակերպումները»։ 
Միաժամանակ համադրելով Հավելվածի 6-րդ և 7-րդ կետի կարգավորումները, գտնում ենք, որ անհրաժեշտ է բացառել Հավելվածում առկա ներքին  հակասությունները և միևնույն միտքն արտահայտելիս կիրառել միևնույն բառերը և բառակապակցությունները՝ հիմք ընդունելով «Նորմատիվ իրավական ակտերի մասին» օրենքի 13-րդ հոդվածի 8-րդ մասի և  15-րդ հոդվածի 2-րդ մասի դրույթները։
2․ Նույն կերպ՝ Հավելվածի 13-րդ կետի 3923509000 ԱՏԳ ԱԱ ծածկագրին համապատասխան «Անվանումը» սյունակում նշվում է․ «ալյումինե ամրակային դետալներ՝ պատուհանների մեջ տեղադրվող», մինչդեռ «Տեխնիկական բնութագիրը» սյունակում նշվում է «պլ․ խցակիչներ ալյումինե սնամեջ պրոֆիլների համար» բառերը։ 
Այս առումով, նկատի ունենալով, որ «Եվրասիական տնտեսական հանձնաժողովի խորհրդի» N 80 որոշմամբ հաստատված ապրանքային անվանացանկի համաձայն 3923509000 ԱՏԳ ԱԱ ծածկագրին համապատասխան առաջին 4 նիշերի մակարդակով նշվում է․ «Արտադրատեսակներ՝ ապրանքների տրանսպորտային փոխադրման կամ փաթեթավորման համար, պլաստմասսայից. խցաններ, կափարիչներ, թասակներ եւ այլ միջոցներ խցանելու համար՝ պլաստմասսայից», իսկ 3923509000 ծածկագրին համապատասխան 10 նիշի մակարդակով՝ «այլ» բառերը, միաժամանակ համադրելով Հավելվածի 13-րդ և 17-րդ կետերի կարգավորումները, գտնում ենք, որ անհրաժեշտ է վերանայել Հավելվածի 13-րդ կետի «Անվանումը» սյունակի կարգավորումները։ 
3․ Միաժամանակ հարկ է նշել, որ Հավելվածի 16-րդ կետի 8302415000 ԱՏԳ ԱԱ ծածկագրին համապատասխան «Անվանումը» սյունակում նշվում է․ «պլ․ խցակիչներ ալյումինե սնամեջ պրոֆիլների համար» բառերը, մինչդեռ «Տեխնիկական բնութագիրը» սյունակում՝ «ալյումինե ամրակային դետալներ՝ պատուհանների մեջ տեղադրվող» բառերը: 
Այս առումով, հիմք ընդունելով «Եվրասիական տնտեսական հանձնաժողովի խորհրդի» N 80 որոշմամբ հաստատված ապրանքային անվանացանկի համաձայն 8302415000 ԱՏԳ ԱԱ ծածկագրին համապատասխան առաջին 4 նիշերի մակարդակով սահմանվող անվանացանկը (վկայակոչված է սույն եզրակացության 1-ին կետում), ինչպես նաև նկատի ունենալով Նախագծին կից ներկայացված Հայտի Ձև 4-ով սահմանվող Ցանկի 16-րդ կետի կարգավորումները (նշված է ճիշտ տարբերակը), միաժամանակ՝ համադրելով Հավելվածի համանման կարգավորումները, գտնում ենք, որ Հավելվածի 16-րդ կետի «Անվանումը» սյունակի կարգավորումները ևս ենթակա են վերանայման։

	Ընդունվել է։


























Ընդունվել է։

